
emergentziak

Maria Diaz de Haro, 53
48010 Bilbao

Tel.: 94 400 74 74
Faxa: 94 400 74 71

Informazio gehiago nahi baldin baduzu, gure web orria bisita ezazu:
www.emergencias.org

Egilea: Donostia Ospitaleko Komunikazio Unitatea.



AURKEZPENA

Bukatu berri den urtean Emergentzietako 10. urteurrena ospatu dugu, eta lehenaldia ezagutza-iturria dela
ahaztu gabe, gure erakundearen etorkizunari ekin diogu datozen urteotako estrategia diseinatuz eta gure
profesionalak zerbitzuaren kudeaketan prozesu-taldeetan parte hartzeko prestatuz.

Izan ere, 2005-2009 Plan estrategikoa bukatzea, bateratze-lana egitea bai eta prozesuen araberako kudeaketa
dinamikoa martxan jartzea ere, izan dira urteko kudeaketaren erronka nagusiak.

Horrezaz gain, 2005. urtean, esleituta dugun misioa hobeto betetzen lagunduko diguten honako proiektu
garrantzitsu hauei hasiera eman diegu:

Proiektu asistentzialak, gure zerbitzu-eskaintzan oinarrizkoak direnak, esaterako, ospitalez kanpoko fibrinolisia
Sindrome Koronario Akutuan ST altuarekin, Arabako lurraldean.

Proiektu teknologikoak, hala nola, baliabideetan eta Arabako zentro koordinatzailean, TETRA teknologiaren
bidez komunikazioak hobetzea.

Busturialdeko eskualdean egitura finkatzea, bizi-euskarri aurreratuko baliabide berria martxan jarriz; hori
horrela, gure erkidegoko asistentzia-sarea optimizatzen da.

Biktima Anitzeko Gertakariak (BAG) atenditzeko plana diseinatzea, Emergentzietako langile guztiei horri
buruzko heziketa ematea eta Euskal Autonomia Erkidegoko toki geografiko estrategiko guztietan asistentziarako
materiala jartzea.

